
ሎሚ ዓመት ብሓንሳብ ስማ ዝደወነት 
ዓባይ እንግሊዛዊት ክለብ ማንቸስተር 
ዩናይትድ፡ ምስ ኣሰልጣኒ ሃገራዊት ጋንታ 
ሆላንድ -ሉዊስ ቫንጋል ርክብ ከምዘካየደት 
ቅድሚ ሳልስቲ ካብ ሆላንድ ዝተጋውሐ 
ሓበሬታ ኣነጺሩ። እቲ ርክብ ንቦታ ናይቲ 
ኣሰልጣኒኣ ዘሎ ስኮትላንዳዊ ዴቪድ ሞየስ 
ንምትካእ ዝዓለመ ምዃኑ ድማ ተረጋጊጹ።
ጸብጻባት ጋዜጣ ሆላንድ - ዲ ተለግራፍ 

ከምዘረድኦ፡ ዝሓለፈ ሰሙን (እታ እንግሊዛዊት 
ጋንታ ብባየር ሙኒክ ድሕሪ ዝወረዳ ስዕረት 
ምዃኑ’ዩ) ልኡኻት ኦልድ ትራፎርድ ምስ 
ልዊስ ቫንጋል ርክብ ምክያዶም ተፈሊጡ። 
ዩናይትድ ግና ከምኡ ዝኣመሰለ ርክብ 
ከምዘየካየደት ብምግላጽ፡ ኣሉታዊ ምላሽ 
ሂባ። እንተኾነ፡ ኣካየድታ ብመጻኢ ሞየስ 
ይመያየጡ ከም ምህላዎም መጠን ኣብ 
ልዕሊ ቫንጋል ኣተኩሮ ከምዝገበሩ እዩ 
ዝሕበር። ሓደ ካብ ወነንቲን ኣቦ-መንበርን 
ማንቸስተር ዩናይትድ ኣመሪዊ ጆል ግሌዘር፡ 
ኣብ ቀረባ መጻኢ ንዴቪድ ሞየስ ከባርሮ 
ይምድብ ምህላዉን ቫንጋል ኣብ ቦታኡ 
ንኽዓዪ ተገዳስነት እንተ’ለዎ ድማ ኽፈልጥ 
ከምዝደሊን’ውን ይጥቀስ።

ቫንጋል ንቦታ ሞየስ ክትክእ . . .?

ብመሰረት ሓበሬታ ስፖርትስ መይል፡ እቲ 
ናይ ቅድም ኣሰልጣኒ ኤቨርተን ኣብ ግጥም 
ቀዳማይ እግሪ (ናይ ዳሕረዎት 16 ክለባት) 
ሻምፕዮንስ ሊግ ኤውሮጳ፡ ብኦሎምፒያኮስ 
ብምስናፉ መጻኢኡ ኣብ ምልክት ሕቶ ኣትዩ 
ምንባሩ ይፍለጥ። ይኹን እምበር እቲ ጸገም 
ኣብ ግጥም ካልኣይ ዙርያ ተዓርዩ - ሞየስ 
ናብ ርብዒ ፍጻመ ከሕልፋ ብምኽኣሉ። 
ብድሕሪ’ዚ ግን እንተኾነ፡ ኩነታት ግና 
ከምትምኒቱ ኣይኮነሉን - ንባየርሙኒክ ኢዱ 
ሂቡ። 

= ወናኒ ፈረንሳዊት ክለብ ፓሪስ ሴንት 
ጀርመይን ናስር ኣል ኸሊፊ፡ ኣብዚ ክረምቲ 
ንኣሰልጣኒ ላውረንት ብላንክ ብኻልእ 
ክትክኦ ወጢኑ ምህላዉን መተካእትኡ 
ዝኸውን ድማ ኣብ ስጳኛ የናዲ ከምዘሎን 
ተፈሊጡ። ውሩይ ተጻዋታይ ሃገራዊት 
ጋንታ ፈረንሳ ነበር ዚነዲን ዚዳን ቀዳማይ 
ምርጫኡ ኮይኑ’ሎ። ወዲ 41 ዓመት 
ዚዳን፡ ኣብዚ እዋን ተሓጋጋዚ ኣሰልጣኒን 
ዳይረክተር ስፖርትን ክለብ ሪያል ማድሪድ 
እዩ። እንተላይ ዲየጎ ሲሞነ ናይ ኣትለቲኮ 
ማድሪድን ቪሰንተ ደል ቦስክ ናይ ስጳኛን 
ከኣ ድሕሪ ዚዳን ኣብ ግምት ኣትዮም ዘለዉ 
ኣሰልጠንቲ ምዃኖም ድማ ብተወሳኺ 
ይሕበር።
ብኻልእ ወገን፡ ፕረዚደንት ማሕበር ኩዕሶ 

እግሪ ኤውሮጳ ሚሸል ፕላቲኒ፡ ዚነዲን ዚዳን 
ኣሰልጣኒ ክኸውን ዝደሊ እንተኾይኑ ምስ 
ክለብ ሞናኮ ምጅማር ከምዝሕሾ ገሊጹ። 
= ገዲም ኣከፋፋሊ ኣንድሬ ፒርሎ፡ 

ብራዚል ኣብ እተአንግዶ ውድድር ዋንጫ 
ዓለም፡ ኢጣልያ ኽትዕወት እንተደኣ ኾይና 
ኣብ ኣጥቃዓይ ኤሲ ሚላን ማርዮ ባላቶሊ 
ክትምርኮስ ከምእትኽእል ዘለዎ እምነት 
ገሊጹ። እቲ ምኩር ኣከፋፋሊ ጁቬንቱስ፡ 
“ኣብ ማርዮ ንምርኮስ ዲና? ብኸፊል 
እወ፣ ግና ኣብዚ ዕላማ’ዚ ኩልና ተጻወትቲ 
ሃገራዊት ጋንታ ኢጣልያ ኣገደስቲ 
ኣይኮንናን ማለተይ ኣይኮንኩን።” ክብል፡ 
ኣብ ዓወት ኢጣልያ፡ ባላቶሊ ብፍሉይ ወሳኒ 
ክኸውን ከምዝኽእል ርእይቶኡ ሂቡ። 
ባላቶሊ፡ ኣቐዲሙ ኣብ እዋን ግጥማት 

መጻረዪ ንዋንጫ ዓለም፡ ሓሙሽተ ሸቶታት 
ብምምዝጋቡ ኣብታ ሃገራዊት ጋንታ ዝነበሮ 
ኣበርክቶ ዝያዳ ዕዙዝ እዩ ነይሩ። 
= ሻምፕዮን ክለባት ጀርመን ዝኾነት 

ባየር ሙኒክ፡ ብቕድሚ ትማሊ ኣብ ሜዳኣ 
ኣልያንዝ ኣሬና ንቦሩስያ ዶርትመንድ 

ሞየስ፡ ኣብ ፋልማይ ዓመቱ፡ ነዛ ዓሚ ንመበል 
20 ግዜኣ ዘውዲ ፕሪመር ሊግ ዝደፍአት 
ጋንታ ካብ ዓወት ከርሕቓ ምኽኣሉ ኣብዚ 
ግዜ’ዚ ንኣካየድቲ ዩናይትድ ዘይተዋሕተሎም 
ፍጻመ’ዩ። ስለዝኾነ ድማ’ዮም ንሳቶም፡ ኣብ 
ዝስዕብ ናይ ውድድር ወቕቲ ተወዳዳርነታ 
ዘሐይልን ስሙ ብዓወት ዝፍለጥን ኣሰልጣኒ 
ናብ ሜዳ ኦልድ ትራፎርድ ከምጽኡ 
ተቐሲቦም ዘለዉ።
እቲ ንቦታ ሞየስ ዝርከብ ዓላሚ ግና ከምቲ 

ኣብ ላዕሊ ዝተጠቕሰ ብቐዳምነት ወዲ 62 
ዓመት ቫንጋል ምዃኑ፡ ዝተፈላለያ ማዕከናት 
ዜና እንግሊዝ ካብ ሆላንድ ንዝተረኽበ 
ምንጪ ብምጥቃስ ይገልጻ። ቫንጋል፡ ኣብዚ 
ክረምቲ’ዚ ድሕሪ ዝካየድ ውድድር ዋንጫ 
ዓለም ናጻ  እዩ። ንሱ ምስ’ቲ ኣብ’ታ ሃገራዊት 
ጋንታ ዝኣልዮ ዘሎ ኣጥቃዓይ ማን.ዩናይትድ 
ሮቢን ቫን ፐርሲ ጽቡቕ ዝምድና ከምዘለዎ 
ይሕበር። 
እዚ ከምዚሉ እንከሎ፡ ሉዊስ ቫንጋል ንቦታ 

ኣሰልጣኒ ቶተንሃም ቲም ሸርዉድ ተኪኡ 
ኣብ ስታድዩም ዋይት ሃርት ለይን ክሰርሕ 
ከምዝኽእል’ውን ይንገር። ቫንጋል፡ ንክለባት 
ኣያክስ፡ ባርሴሎና፡ ኣዝ ኣልኸይማርን ባየር 
ሙኒክን ዘሰልጠነን ዝተፈላለየ ዓወታት 
ዝተጎናጸፈን ኣሰልጣኒ’ዩ።

ኣብ ውድድር ላ’ሊጋ ስጳኛ ቀንዲ 
መቐናቕንቲ ክለባት ምዃነን ዝፍለጣ 
ባርሴሎናን ሪያል ማድሪን፡ ብቕድሚ 
ትማሊ ምሸት ንመበል 33 ናይ’ዚ ዓመተ 
ስፖርት ናይ ሊግ ጸወታአን ኣሰላሲለን። 
ባርሴሎና፡ ብግራናዳ ዘደንጹ ስዕረት ክወርዳ 
እንከሎ፡ ሪያል ማድሪድ ድማ ኣብ ልዕሊ 
ኣልመርያ ገፊሕ ዓወት ኣመዝጊባ። 
ካብ ሜዳኣ ወጻኢ ኣንጻር ግራናዳ 

ዝገጠመት ባርሴሎና፡ ኣብ መበል 16 ደቒቕ 
ብመንገዲ ኣልጀርያዊ ኣከፋፋሊ ያሲን 
ብራሂሚ ብዝተመዝገበታ እንኮ ሸቶ እያ 
1ብ0 ተሳዒራ። እታ ብረቡዕ ኣብ ግጥም 
ርብዒ ፍጻመ ሻምፕዮንስ ሊግ ብመራሒት’ዚ 
ውድድር  ኣትለቲኮ ማድሪድ ዝተገለፈት 
ክለብ፡ ነቲ ናይ ቀዳም ጸወታ 80% 
ክትቆጻጸሮ ክኢላ’ኳ እንተነበረት ንሸቶ’ቲ 
ኣልጀርያዊ ክትስርዝ ብዘይምኽኣላ ግን 
ካብ ስዕረት ኣይተናገፈትን። ሽዑ ምሸት 
ነዊሕ ትጽቢት ግራናዳ መኸተምታ ረኸበ። 

እቲ ምንታይሲ፡ ግራናዳ ኣብ ግጥማት 
ላ’ሊጋ ንመወዳእታ ግዜ፡ ኣብ ዓመተ 
ስፖርት 1971/72 ንባርሴሎና 2ብ0 ድሕሪ 

ባርሳ ተዋሪዳ፣ ማድሪድ 
ከሲባ

ምስዓራ፡ ሎሚ እያ ክትደፍራ ትርአ ዘላ።
ንውጽኢት መወዳድርታ ፈሊጣ ሜዳ 

ዝኣተወት ሪያል ማድሪድ፡ ምስ ኣልመርያ 
እያ ጸሚዳ - ነጥቢ ንኽትረከብ ድማ 
ካብ መጀመርታኡ ብሓያል መጥቃዕቲ 
ተበገሰት። ከም መርኣያኡ፡ ኣብ መበል 28 
ደቒቕ ካብ ኣንጀል ዲ ማርያ መሪሕነት 
እተትሕዛ ሸቶ ረኸባ። ማድሪድ ንወሳኒ 
ተጻዋታያ ፖርቱጋላዊ ክሪስቲያኖ ሮናልዶ 
ብመጉዳእቲ እኳ እንተኸሰረት፡ ዓወት 
ካብ ምምዝጋብ ኣይተዓንቀጸትን። ድሕሪ 
ዕረፍቲ’ውን እንተኾነ ጋረዝ በይል፡ ኢስኮን 
ተቐይሩ ዝኣተወ ሞራታን ብዘቑጸርወን 
ሸቶታት ኣብ ልዕሊ ኣልመርያ 4ብ0 
ተዓወተት። በዚ ውጽኢት ተሓጊዛ ድማ 
ነታ ጽባሕ ረቡዕ ኣብ ግጥም ፍጻመ “ዋንጫ 
ንጉስ” እትረኽባ ባርሴሎና ብሓደ ነጥብን 
በሊጻታ ትርከብ።
ሪያል ማድሪድ ኣብዚ ዓመተ ውድድር፡ 

ብዘይ ሮናልዶ ሽዱሽተ ናይ ላ’ሊጋ 

ጸወታታት ከተሰላስል እንከላ፡ ንብምሉአን 
ድማ ክትዕወተለን ክኢላ። እዚ ንናይ ቀዳም 
ግጥም ኣብ ግምት ዘእተወ’ዩ።

ኣርሰናል ብዙሓት ሰዓብቲ ካብ ዘለዉወን ክለባት ኩዕሶ እግሪ ዓለም ሓንቲ’ያ። ስሩዕ ምህናጽ ኩዕሶ ካብ 
ተኸላኸልታ ጀሚራ እያ እተንጸባርቖ። ኣብ መድረኽ ኤውሮጳ ብሓፈሻ፡ ኣብ መድረኽ ፕሪመር ሊግ ድማ 
ብፍላይ፡ ብኽእለት ምውህሃድ ናይ ተጻወትታ ምስተን ኣብ ቅድሚት ዝስርዓ ጋንታታት ኮይና ጸኒሓን ኣላን። 
እዚ ድማ ውጽኢት ብቕዓት ናይቲ መብዛሕትኡ ኣብ ንኣሽቱ ተጻወትቲ ዘተኩር ኣሰልጣኒኣ ኣርሰን ቨንገር 
ምዃኑ መጽናዕቲ ክኢላታት ኩዕሶ እግሪ እንግሊዝ የረጋግጽ።
እንተኾነ እዛ ብ“ዘጋነርስ” እትጽዋዕ ጋንታ፡ ኪንዮ’ቲ ኣብ ልዕሊ መጋጥምታ እተርእዮ ሰሓቢ ምንቅስቓስ፡ 

መሳጢ ጸወታን ጽፉፍ ቅብብል ኩዕሶን፡ ኣብ ዓወት ከምቲ ዝድለ ኣይትስጉምን’ያ። ስለዝኾነ ድማ ዋንጫ ናይ 
ዝኾነ ይኹን ውድድር ካብ ዘይትጭብጥ ድሮ ትሽዓተ ዓመታት ኣቑጺራ’ላ። ናይ’ዚ ጉዳይ ቐዳማይ ተሓታቲ፡ 
እቲ ንነዊሕ ዓመታት ክኣልያ ዝጸንሐን ዘሎን ኣርሰን ቨንገር ክኸውን ባህርያዊ’ዩ። ቦርድ ኣርሰናል፡ ብዛዕባ 
ቨንገር ብፍላይ ኣብዚ ዓመተ ስፖርት ብዙሕ ክትዓት ከምዘለዓዓለ ይግለጽ እኳ እንተኾነ፡ ቨንገር ኣብታ ጋንታ 
ካብ ነዊሕ ኣትሒዙ ብዘስረጾ ሜላ ኣጸዋውታ ከምኡ’ውን 
ንብዙሓት ንኣሽቱ መንእሰያት ተጻወትቲ’ታ ጋንታ ኮስኲሱ 
ውጽኢታውያን ዝገበረን ናብ ዝለዓለ ብቕዓት ዘብጽሐን 
ኣሰልጣኒ ብምዃኑ ግና “ኣይንቐብጾን ኢና” ትብል ቃል፡ 
መደምደምታ ዘረባ’ቶም ቦርድ ምዃና እየን ጽንጽንታ 
ዝረኸባ ጋዜጣታት እንግሊዝ ዘጋውሓ። 
ቨንገር፡ ሎሚ ዓመት ኣብ ፕሪመር ሊግ ብጽቡቕ 

ገስጋስ’ዩ ጀሚሩ ነይሩ። ይኹን እምበር ክዕቅቦ 
ብዘይምኽኣሉ ካብ መሪሕነት ርሒቑ። ብዘይካ’ዚ ካብ 
ሻምፕዮንስ ሊግ ብምግላፉ ድማ ኣብ ርእሲ’ቲ ዝነበሮ 
ጸቕጢ ካልእ ጸቕጢ ወሲኹ። እቲ ኣብዚ እዋን ንጋንታኡ 
ኣርሰናል ምስ ቀዳሞት ኣርባዕተ ክለባት ፕሪመር ሊግ 
ከወድኣ ዝቃለስ ዘሎ ኣሰልጣኒ፡ ብቕድሚ ትማሊ ንዝነበሮ 
ተጽዕኖ ጸቕጢ ብመጠኑ ኣራጊፉ’ሎ - ድርቂ ጽዋእ 

ዓዲማ ኣብ ዘካየደቶ ጸወታ ቡንደስ ሊጋ፡ 
3ብ0 ተሳዒራ። ማኪታርያን 20’፡ ረይስ 
49’ ከምኡ ድማ ሆፍማን ኣብ መበል 
56 ደቒቕ ንሸቶታት ዶርትመንድ ዘቑጸሩ 
ተጻወትቲ’ዮም። ኣብ’ቲ ተወሳኺ ደቒቕ’ዚ 
ጸወታ፡ ብራዚላዊ ተኸላኻላይ ባየር ሙኒክ 
ኣብ ገጽ መጋጥምቱ ኢዱ ብምውርዋሩ 
ብቐይሕ ተባሪሩ።
እዚ፡ ድሕሪ ሕዳር 2011 ናይ መጀመርታ 

ዓወት ዶርትመንድ ኣብ ኣልያንዝ ኣሬና 
ኮይኑ ተመዝጊቡ’ሎ። ባየር ኣብ ግጥማት 
ቡንደስ ሊጋ፡ ካብ ጥቅምቲ 2012 ንደሓር 
ሎሚ ንመጀመርታ ግዜኣ’ያ ኣብ ሜዳኣ 
ተሳዒራ። 

ሓጺር ዜና . . .

ኣርሰናል ንዘለዋ ድርቂ ጽዋእ ተጥልል ዶ ትመስል? 
ትሽዓተ ዓመት ዘጥልለሉ መንገዲ ብምሓዙ።
ኣርሰናል፡ ብቐዳም ምሸት ኣንጻር’ታ ናይ ዝሓለፈ ዓመት ተዓዋቲት ዋንጫ ኤፍኤካፕ ዝኾነት ዊጋን 

በዳሂ ጸወታ ምክያዳ ዝፍለጥ’ዩ። ጆርዲ ጎመዝ ኣብ መበል 63’ ብፍጹም ቅላዕ ንዊጋን ሸቶ ከቑጽር እንከሎ፡ 
ፐር መርተሳከር ድማ ኣብ መበል 82 ደቒቕ ንጋንታኡ ኣመዓራረየ። ምዱብ 90 ደቒቕ 1ብ1 ተዛዚሙ። 
ኣብ ተወሳኺ ፍርቂ ሰዓት’ውን ብወገን ክልቲአን ዝተመዝገበ ሸቶ ብዘይምንባሩ ጸወታ ናብ ፍጹም ቅላዕ 
ኣምርሐ። ሓላው ልዳት ኣርሰናል - ፋብያንስኪ፡ ንቐዳሞት ክልተ ቕላዓት ተጻወትቲ ዊጋን ጋሪ ካልድወልን 
ጃክ ኮሊሰንን ኣድሒኑ (ኣብ ወሳኒ እዋን - ዓቢ ኣበርክቶ)። ሚከል ኣርቴታ፡ ኪም ካስትሩም፡ ኦሊቨር ጂሩድ 
ከምኡ’ውን ኣብ መወዳእታ ሳንቲ ካዞርላ ወሰንቲ ቅላዓት ምስ ሰኪዔት ኣወሃሂዶም። በዚ ድማ ኣርሰናል 4ብ2 
ክትዕወት በቒዓ።

ኣርሰናል ኣብ ሓድሽ ስታድዩም እንግሊዝ ወምብሊ ኣብ 
ዘካየደቶ ዝሓለፈ ክልተ ግጥማት ክትዕወት ኣይተራእየትን - 
ኣብ 2009 ግጥም ፍርቂ ፍጻመ ኤፍኤካፕ ብቸልሲ ከምኡ 
ድማ ኣብ 2011 ግጥም ፍጻመ ሊግ ካፕ ብበርሚንግሃም 
ብተመሳሳሊ 2ብ1 ተሳዒራ ምንባራ ይዝከር። ሎሚ ግና 
(ኣንጻር ዊጋን ምዃኑ’ዩ) ዓወት ከተመዝግበሉ ተራእያ።
“ቀሲነ’ለኹ፡ ምኽንያቱ ኣብ ትሕቲ ዓቢ ጸቕጢ ኢና 

ነይርና። ኣሸጋሪ ጸወታ ተጸብየ፡ ተስፋ ኸኣ ኣይቆረጽኩን 
ነይረ።” ክብል፡ ቨንገር ድሕሪ’ቲ ግጥም ዝሃቦ መግለጺ’ዩ።
እሞ ኸ ደኣ ኣርሰናል፡ ንዊጋን ኣሰኒፋ ንግጥም ፍጻመ 

ካብ ኣቋመተት፡ ነታ ኣብ 2005 ንመወዳእታ ግዜኣ 
ዘልዓለታ ጽዋእ ኤፍኤካፕ ሎሚ ብምስፍሳፍ፡ ንዘለዋ ድርቂ 
ጽዋእ ትሽዓተ ዓመት ተጥልል ዶ ትመስል? ሎሚ ዓመት 
ግጥም ፍጻመ ኤፍኤካፕ 12 ግንቦት እዩ ክሰላሰል።


